
KenJouWyn

Versnitwyne is een van die 
wynmaakmetodes waar 
wynmakers die vryheid het 

om te eksperimenteer – met die 
tradisionele of nuwe skeppings. 
Maar in ieder geval word ’n wyn 
van balans gemaal wat belangstel-
ling skep, sowel dat die gesament-
like komponente ’n beter wyn 
maak as die individuele druif-
soorte én daar lê vernuf, kennis 
en ondervinding wat benodig 
word.

Versnitwyne wek nuuskierig-
heid en tevredenheid wanneer 
ons iets nuuts ontdek en geniet. 
Suid-Afrika het soveel verskillen-
de versnitte wat jou belangstel-
ling sal prikkel – van klassieke 
Franse Bordeaux-styl wyne tot die 
met meer shiraz van die Rhône-
area, Portugese versnitte, asook 
ons eie Kaapse versnitte wat pino-
tage bevat, en dan miskien iets 
heeltemal nuut en ongewoon. 
Daar is iets vir elke smaak!

Wat sê die kenners?
Shawn Thompson, keldermeester 
van Du Toitskloof, se filosofie ag-
ter die versnyding van rooi druif-
soorte lê daarin om die beste eien-
skappe van elke druifsoort (bou-
steen) saam te voeg om ’n meer 
gebalanseerde en komplekse wyn 
(versnit) te skep.

“Elke druifsoort het unieke aro-
mas, tannienstruktuur en kleur. 
Verder is beter balans, meer kom-
pleksiteit asook konsekwente ge-
halte tussen oesjare voordele van 

nog altyd een van ons beste bates. 
Vir ons is dit nie net ’n oefening 
om beter balans in ons wyne te 
kry nie, dis ons manier om die 
spesifieke komponente te gebruik 
om beide die oorvloedige vruguit-
drukking van die Nuwe Wêreld, 
sowel as die elegansie van die Ou 
Wêreld in ons wyne te weerspieël 
ten einde ’n spesifieke en gedefi-
nieerde styl te maak.”

Brookdale Estate in die Paarl 
het aanplantings van bykans 40 
verskillende druifsoorte op net 25 
ha, vertel keldermeester Xander 
Sadie. “Met soveel keuses sal dit 
amper krimineel wees om nie ver-
snitwyne te omhels nie! Versny-
ding verbeter nie net die struk-
tuur, kompleksiteit en geure nie, 
maar vertel ook die storie van die 
plek waar die wyne vandaan 
kom.”

Margot Nel van Boplaas sê: 
“Touriga nacional het reeds in die 

Dit is eintlik verstommend hoe 
goed al die Portugese druifsoorte 
jaarliks vaar – duidelik die regte 
klimaat en terroir!”

Beyerskloof se keldermeester 
Anri Truter deel meer oor hul ver-
snitwyne: “Beyerskloof is sin-
oniem met pinotage en ons is pas-
sievol oor pinotage-versnitte. Ons 
maak drie verskillende pinotage-
versnitwyne en elkeen wys hoe 
mooi pinotage in ’n versnit kan 
werk. Dis belangrik dat pinotage 
se vrug, balans en diepte ervaar 
moet word, maar dit moenie in ’n 
versnit oorheers nie. Pinotage se 
bydrae in Kaapse versnitte is baie 
keer toeganklikheid, vrug, balans 
en sagte tanniene, maar dit kan 
ook goed inpas by groot, vol wyne 
soos cabernet en shiraz. Geniet ’n 
pinotage-versnitwyn in jou glas 
by ’n braaivuur soos net ons Suid-
Afrikaners kan!”

Miles Mossop, wynmaker van 
The High Road, sê ’n goeie ver-
snitwyn begin in die wingerd. “ ’n 
Mens kan nie ’n uitstaande wyn 
van substandaard druiwe maak 
nie. Die wynmaker moet weet 
watter soort versnit verkies word 
en daarvolgens die wingerde, 
druifsoorte, grondtipe en area van 
oorsprong identifiseer, asook die 
hout en verouderingsregime. Soos 
gewoonlik moet die finale wyn 
meer kompleks wees as enige van 
die enkel-komponente.”

Glenelly se keldermeester, Dirk 
van Zyl, sê: “Hierdie wyn het ont-
staan uit ons eienaar, Madame 
May de Lencquesaing, se vertroue 
dat Stellenbosch Bordeaux-styl 
versnitte kan maak wat trots 
langs die beste Bordeaux-wyne 
kan staan. Oorwegend cabernet 
sauvignon, van ons koeler suid-
oostelike hange. Hierdie wyn ver-
teenwoordig die beste van Glenel-
ly en die oesjaar. ’n Wyn wat 
werklik tyd en plek vasvang.”

) Ter nagedagtenis van die lewens-
lange Die Burger-leser en wynlief-
hebber Koos Carstens van Oudts-
hoorn.

versnitwyne. Dit gee ons as wyn-
makers kreatiewe vryheid om ’n 
spesifieke styl in die bottel te 
plaas,” sê hy.

Vir Kleinood se wynmaker La-
wrie Moore is elegansie alles. “By 
Kleinood het ons ’n duidelike 
Noordelike Ster-styl. Ons streef 
na ‘lig’ in ons wyne en bottels met 
onderskatte energie en struktuur. 
Ons wil die spanning van die 
Blaauwklippen-vallei uitbeeld 
sonder swaar, oorgehoute wyne.”

Matt Day, keldermeester van 
Anwilka, is baie filosofies oor hul 
versnitwyn. “Van die begin af 
was die fokus hier eenvoudig: Om 
wyne te maak wat werklik die ter-
roir weerspieël, met helderheid 
en balans. My eerste oesjaar was 
in 2021 en dit is wonderlik om 
voort te bou op wat reeds hier 
was.”

Die Catharina-versnitwyn van 
Steenberg is vir keldermeester 
Elunda Basson baie spesiaal. “Ca-
tharina is die uitbeelding van die 
diepte en elegansie van ’n Bor-
deaux-styl versnit met sy lae van 
donker vrug, subtiele blomgeure 
en ’n fynbesnaarde tannienstruk-
tuur. Wat dit baie spesiaal maak, 
is hoe ons koel klimaat varsheid 
en lig bring en dit hou alles in ba-
lans en lewendig. Dis die natuur-
like harmonie tussen tekstuur en 
elegansie wat die maak van die 
wyn so spesiaal maak.”

Gottfried Mocke van Boeken-
houtskloof sê: “Versnyding was 

1970’s sy weg na Suid-Afrika ge-
vind danksy prof. Abraham Per-
old, die vader van pinotage en ’n 
groot voorstander van Portugese 
druifsoorte.. Hy het vroeg reeds 
die potensiaal raakgesien van 
hierdie druifsoorte in ’n water-
skaars land soos Suid-Afrika. Bo-
plaas was weer ’n pionier in die 
Klein-Karoo deur touriga nacio-
nal aan te plant, sowel as tinta ba-
rocca en sousão vir fantastiese 
koswyne.”

Die rede waarom hul Bordeaux-
styl wyne so uitnemend is, is te 
danke aan waar hulle geleë is, sê 
Constantia Glen se keldermeester 
Justin van Wyk. “Ons het ’n unieke 
ligging met die wingerde op die 
noordelike en noordoostelike hel-
ling van die Constantiaberg. Dit 
beteken dat ons minstens ’n uur 
per dag langer sonskyn tydens 
rypwording het. Die kombinasie 
van die koel klimaat en die ekstra 
sonskyn veroorsaak stadige ryp-
wording van die tanniene, goeie 
kleur en geurontwikkeling wat lei 
tot uitstekende balans in ons rooi-
wyne. Ons fokus al hoe meer op 
rooiwyn.”

Boets Nel, eienaar van De 
Krans, sê: “Ons Tritonia Calitz-
dorp-versnit is ons vlagskip-rooi-
wyn gemaak van touriga nacio-
nal, tinta roriz en tinta barocca. 
Hierdie druifsoorte aard baie 
goed in ons diep rooi Karoo-klei-
gronde, wat produksie natuurlik 
beperk en goeie konsentrasie gee. 

Geniet kreatiwiteit 
van wynmakers 
se rooiversnitte

‘‘Die gesamentlike 
komponente maak ’n 
beter wyn as die 
individuele druifsoorte 
– en dáár lê die vernuf, 
kennis en 
ondervinding.

Cavalli Estate het vinnig ’n er-
kende en gerespekteerde Suid-
Afrikaanse leefstylbestemming 
geword. Trouens, die ontwikke-
ling van die landgoed langs die 
R44 word wyd beskou as ’n 
betekenisvolle mylpaal vir Stel-
lenbosch en die omliggende ge-
bied.

Dis hier waar die elegante 
Cavalli Warlord geskep word. 
Al die druiwe waarmee dié wyn 
gemaak word, is met die hand 
geoes en noukeurig vroegoggend gesorteer 
om optimale vruggehalte te verseker. 

Dié sagte wyn het note van 
vars pruim, swartwoudkoek, 
sederhout, en speserye. Die 
wyn se karakter is delikaat en 
dit bevat sagte, afgeronde tan-
niene wat ’n goed gebalanseer-
de suurheid aanvul.

Dié wyn is ’n versnit van:
. 63% cabernet sauvignon;
. 21% malbec; en
. 16% petit verdot.

Vir meer inligting oor die 
Cavalli Warlord met sy beson-

derse karakter, besoek gerus die landgoed 
se webwerf by cavalliestate.com. 

dit besonders. Dit pas pragtig by ryk ge-
regte soos gebraaide bees, wildsvleis en 
stadig gekookte lam, en komplementeer 
ook sterk geure soos beesstert of espresso-
gebaseerde nageregte. Dit is ’n gewilde ver-
snit met ware karakter.

Besoek lepommier.co.za.

Die Le Pommier MAC 
Cabernet Franc/Malbec is 
’n ongewone dog uiters ge-
wilde versnit uit Stellen-
bosch se Banghoekvallei. 
Twee kultivars word 
saamgevoeg om ’n ryk, 
volronde wyn met karak-
ter te skep. 

Dit bied intense donker vrugte-aromas 
van braambessie en moerbei, met ’n ferm 
struktuur en fluweelsagte tanniene. 

Die wyn is in Franse eikehout verouder 
en bied diepte, balans en ’n lang, talmende 
nasmaak. Die veelsydigheid daarvan maak 

1 2 Cavalli EstateLe Pommier

Keer jou na ’n robuuste rooiwyn wanneer die koue kom

KenJouWyn
) AA Badenhorst Secateurs Red 
2025 (R135): 

’n Adie-special! Hierdie is 
drinkplesier op sy beste en sal al-
le wynliefhebbers bekoor. Vars, 
vrolik, verleidelik – koop hierdie 
in kiste, jy sal nie spyt wees nie!

) Kleinood De Herder Red Blend 
2024 (R140): 

’n Gesofistikeerde versnit van 
syrah, mourvèdre en cinsault 
met ’n helder robynrooi kleur, 
kersie-, pruim-, laventel- en sag-
tespeserygeure. Sakpas en sag op 
die palet.

) Boplaas Family Reserve Ring of 
Rocks 2022 (R180): 

Touriga nacional, shiraz, mal-
bec en cinsault verskaf pure 
drinkplesier met swartpruime, 
rooikersie, olyfsmeer en ’n tikkie 
sjokolade – gemaak vir ’n Karoo-
braai.

) Du Toitskloof Dimension 2024 
(R195): 

Shiraz en pinotage is voor in 
die ry met kragtige geure en 
smake, mondvullend met ekso-
tiese-spesery-en-biltong-na-
smaak. Reg vir ’n winterslams-
bredie.

) Stellenrust Timeless 2022 
(R220): 

Stellenbosch se cabernet sau-
vignon, merlot en cabernet franc 
bekoor met romerige swartbes-
sievrugte, sweempies vars ge-
kneusde groen kruie, sjokolade 
en ’n heerlike vanielje-greep. 
Hierdie is ’n wenner op enige 
dag!

) De Krans Tritonia 2022 (R290): 
Touriga nacional, tinta roriz en 
tinta barocca sorg vir ’n diep en 

donker van kleur wyn met moer-
bei-, donkersjokolade-, kaneel- en 
viooltjiegeure en -smake. Uitste-
kend vir die winter saam met ’n 
gebraaide skaapboud.

) Boekenhoutskloof The Chocolate 
Block 2024 (R295): 

100% Swartland -syrah met 
grenache, cinsault, cabernet sau-
vignon en ’n tikkie viognier is ’n 
wenner met sappige rooi- en 
swartbessiegeure, ’n sweempie 
laventel en die romerigste ont-
ploffing van vrug, kruie en fyn-
bos in die mond.

) Sense of Soil SMV 2023 (R345): 
Stellenbosch se shiraz, mour-

vèdre en viognier in ’n sysagte 
mondvol donkerbessies, swartpe-
per en viooltjies, gladde tanniene 
en ’n speseryagtige nasmaak.

) Winshaw Bill Winshaw 2022 
(R350): 

Genoem na die huidige eie-
naars se oupa is hierdie Bor-
deaux-styl wyn ’n paslike herin-
nering. Cabernet franc, cabernet 
sauvignon en merlot kombineer 
in ’n elegante mondvol swart- en 
rooibessies, droë kruie, teeblare 
en potloodskaafsels vir ’n onver-
geetlike afspraak met Suid-Afri-
kaanse wyngeskiedenis.

) Brookdale Twenty 2024 (R450): 
Van 20 verskillende druifsoor-

te deurmekaar geplant as ’n bos-

stokwingerd, verouder vir ’n jaar 
in sementeiers en houtvate. Vro-
lik op die neus met viooltjie-par-
fuum, bessies van alle kleure, ta-
bak, sjokolade en ’n tikseltjie 
kruie – verlei die sintuie elke 
keer!

) Anwilka 2021 (R450): 
60% syrah en 40% cabernet 

sauvignon in die glas vir ’n vol-

ronde proe-ondervinding van 
donkerbessies, olyfsmeer en ’n 
lang tabak-en-swartkersie-na-
smaak.
) Steenberg Catharina 2022 
(R460): 

Uitstekende versnit van mer-
lot, cabernet sauvignon, malbec 
en petit verdot van een van die 
koelste wynareas in Suid-Afrika. 
Hierdie is statig met hope swart-
bessie- en pruim-geure wat vir 
lank in die mond bly. Uitsteken-
de balans en konsentrasie van 
vrug, eikehout en tanniene.

) Hogan Wines Divergent 2023 
(R475): 

Hierdie wyn is geïnspireer 
deur die Libanese wyne van Cha-
teau Musar met cabernet sauvig-
non, cinsault en carignan vir ’n 
unieke smaak van roos, vars 
kruie, rooi- en swartbessies, ek-
sotiese speserye en ’n fynbos-
vaarwelwuif.

) Bacco Il Principe 2022 (R540): 
’n Opera in jou mond! Sangio-

vese en cabernet sauvignon kom-
bineer vir ’n simfonie van don-
kerbessies, tabak, fynbos en la-
ventel. Eg Suid-Afrikaans met ’n 
Italiaanse aksent.

) Constantia Glen Five 2022 
(R745): 

Al vyf die Bordeaux-druifsoor-
te is in hierdie besonderse 2026 
Platter’s-wyngids-wenner van dié 
kategorie. Uitstekende balans, 
kompleks met donkerbessiegeur 

en -smake, ryk in die mond met 
’n ongelooflike lang nasmaak.

) The High Road Directors Reserve 
2021 (R795): 

The High Road was die droom 
van wyle Les Sweidan (stigter en 
eienaar) vir die nuwe Suid-Afri-
ka en hierdie wyn vereer sy na-
gedagtenis. Volrond met intense 
swart- en bloubessiegeure, droë 
teeblare, ou- leerstoel-en-kruie-
nasmaak. Elegant en kompleks – 
geniet hierdie een!

) Beyerskloof Faith 2023 (R1 200): 
Hierdie is ’n huldeblyk aan 

Beyers Truter se geloof in sy ge-
liefde pinotage. ’n Eg Kaapse ver-
snit van pinotage, cabernet sau-
vignon en merlot. Inkswart van 
kleur met diep geure van swart-
bessies, kaneel, sysagte vanielje 
en ’n lang Kaapse nasmaak. Ge-
bou om te hou, deel met die naas-
te aan jou.

) Glenelly Lady May 2021 
(R1 080): 

Lady May de Lencquesaing is 
’n legende in Bordeaux en Suid 
Afrika, en hoeveel mense van 100 
jaar oud is steeds in volle be-
heer? Hierdie Bordeaux-styl wyn 
sal een en elk laat glimlag en 
dink aan wonderlike geleenthede 
en vieringe met ongelooflike ba-
lans en elegansie, nes Lady May. 
Gesondheid!

) Leeu Passant The Leeu Passant 
2022 (R2 160): 

Skaars en baie spesiaal. Hier-
die wyn van cabernet sauvignon, 
cabernet franc en cinsault drink 
’n heildronk op die wyne wat in 
die vroeë dae in die Kaap ge-
maak is. Stylvol, elegant en vir 
baie spesiale geleenthede, maar 
elke dag is ook spesiaal.

Hier is Winnie se keuses:
Keldertrappe
) 100 jaar
Die ouderdom van die legenda-
riese Lady May de Lencquesaing 
(Glenelly), wat steeds in volle 
beheer is.

) 20 druifsoorte
Die aantal verskillende druif-
soorte wat deurmekaar as ‘n 
bosstokwingerd geplant is vir 
die Brookdale Twenty.

) Platter’s-wenner
Die Constantia Glen Five spog 
as die trotse 5-ster-kategorie-
wenner in die nuutste wyngids.

) Internasionale geure
Twee plaaslike wyne op die lys 
het buitelandse inspirasie: 
Hogan Divergent (Libanees) en 
Bacco Il Principe (Italiaans).


